
Izjava OHR-a na konferenciji
za  medije  međunarodnih
organizacija
Poplave u centralnoj Bosni

Visoki  predstavnik  Paddy  Ashdown  je  upravo  na  putu  prema
travničkom  regionu  da  se  uvjeri  u  nivo  šteta  nastalih
poplavama  koje  su  pogodile  ovu  regiju,  te  izrazi  podršku
ljudima i jedinicama civilne zaštite koje se angažovane na
zaštiti  od  poplava.   Više  detalja  možete  dobiti  od  Olega
Milišića koji putuje sa visokim predstavnikom. Broj njegovog
mobilnog telefona je 061 161 382.

 
Visoki predstavnik u Livnu i Glamoču

Visoki predstavnik će posjetiti Glamoč i Livno u srijedu 14.
aprila 2004. godine gdje će se susresti sa direktorom Herceg-
Bosanskih Šuma  gospodinom Markom Bagarićem i radnicima. 
Ohrabrujuće je vidjeti pozitivne korake koje je ova kompanija,
osnovana 1998.,  poduzela na planu borbe protiv ilegalne sječe
drveta, te regulira svoje aktivnosti i zapošljava osoblje na
osnovu  njihovih  sposobnosti,  a  ne  na  osnovi  etničke
pripadnosti.  Općenito  aktivnosti  vezane  za  šumarstvo  su  u
katastrofalnom stanju u cijeloj BiH. Hitne mjere su neophodne
da se zaštite šume BiH i da se oteža ilegalnim pilanama rad i
izvoz.  Grube procjene govore da  skoro 1600 ilegalnih pilana
radi širom BiH. 

Studija USAID-a  objavljena krajem 2002. godine pokazuje da
pored poljoprivrede i turizma, BiH ima veliki potencijal u
drvnoj industriji. Studija kaže: ” Ovo se bazira prije svega

na  jakim  komparativnim  prednostima  BiH:  visoko  kvalitetne
sirovine,  duga  tradicija  i  međunarodna  reputacija  u
proizvodnji drveta i stolarije i relativno nisku cijenu rada.”

Rast u sektoru drvne industrije u BiH zavisi od probijanja na
svjetsko tržište. Da bi u tome uspjela, BiH mora usvojiti
svjetske  standarde  upravljanja  održivom  politikom  izvoza
trupaca i proizvoda od drveta. Budućnost šuma u BiH zavisi od
toga.

Nedovoljna  zaštita  šuma  je  bila  identifikovana  u  Studiji
izvodljivosti Europske komisije u smislu podizanja svijesti o
zaštiti  okoliša.  Borbom  protiv  ilegalnih  pilana  BiH  štiti
svoju okolinu.

Tokom svoje posjete ovom području visoki predstavnik će obići
tekstilnu komaniju Pavone u Glamoču. Detaljna obavijest za
medije će biti  izdata tokom dana.


